
Аччиқ, аммо очиқ гаплар

ДАРОМАДГА КИРДИМИ?

ЎЗБЕКИСТОН ИНВЕСТОР УЧУН

БОКСЧИЛАР 
ФИНАЛДА

“ЯНГИ ЎЗБЕКИСТОН УЗУМЧИЛИК БОҒИ”

Франция пойтахти Париж шаҳрида  бўлиб 
ўтаётган XXXIII ёзги Олимпия ўйинлари якун-
ланишига саноқли кунлар қолди. Жаҳоннинг 
сараланган спортчилари ўзаро баҳс олиб 
бораётган мусобақаларда Ўзбекистон делега-
цияси ўз тарихида биринчи марта энг катта 
таркиб билан иштирок этмоқда. Эътиборлиси, 
улар сафида фарғоналик маҳоратли спортчи-
лар ҳам бор.

Бокс бўйича мусобақаларда муваффақиятли 
иштирок этаётган ҳамюртимиз Лазизбек 
Мулложонов ва Асадхўжа Мўйдинхўжаев фи-
налга чиқди. -92 кг вазнда рингга чиқаётган 
Лазизбек ярим финалда тожикистонлик 
Давлат Болтаевни 4:1 ҳисобида мағлуб этиб, 
ғолиблик сари қадам ташлади. Унинг финал-
даги рақиби озарбайжонлик Альфонсо До-
мингесдир. 

Олтин медалга асосий даъвогар Асадхўжа 
Мўйдинхўжаев эса ярим финалда -71 кг вазн-
да АҚШ вакили Омари Жонесни 3:2 ҳисобида 
мағлубиятга учратди. Ҳал қилувчи жангда у 
мексикалик Марко Верде Алваресга қарши 
рингга кўтарилади.

Финал мусобақалари бугун бўлиб ўтади.

Туризм – иқтисодий ривожланиш жараёнини 
таъминловчи муҳим тармоқлардан бири. Сўнгги 
йилларда туризм инфратузилмасини яхшилаш, 

миллий қадриятларни асраш, маданий мерос 
объектларини тиклаш ва таъмирлаш, шулар 
баробарида сайёҳлар оқимини кўпайтириш 

борасида кенг кўламли амалий чора-тадбирлар 
тизимли амалга оширилмоқда. 

“ФАРҒОНА ТУРИЗМ ҲАЛҚАСИ” –
 ВИЛОЯТ ЖОЗИБАДОРЛИГИНИ ОШИРАДИ

Тупроққа меҳр бериб, ҳар йили мўл ҳо- 
сил етиштирадиган миришкор олтиариқ- 
ликларнинг фидойилигига тасаннолар 
айтасиз. Улар совуқдан ҳам, жазирамадан ҳам 
чўчиш нима билмайдилар. Дангасалик, ҳар 
ишда баҳона излаш – бу танти инсонлар учун 
ёт фазилат. Бундан уч-тўрт йил муқаддам 
ҳали ўзлаштирилмаган, қуёшда қовжираган, 
сарғайган ўт-ўланларга тўла Қапчуғай 
адирларида ҳаёт қайнайди, десалар кўпчи- 
лик ишонмасди. Аммо шундай бўлди. Дав- 
латимиз раҳбари ташаббуси ва танти Олти- 
ариқ деҳқонлари саъй-ҳаракатлари би- 
лан “Янги Ўзбекистон узумчилик боғи”ни 
яратишга киришилди. Вилоят мутасад-
дилари катта мақсад билан дастлабки 
юмушларга оқ фотиҳа беришди. 

1000 гектарлик дашт ерларда бошланган ишлар, чанг-тўзон ичи-
даги техникаларнинг овози атрофга ёйилди. Аҳолининг бандлиги-
ни таъминлаш ва даромад манбаларини яратиш мақсадида туман-
нинг турли бурчагидан кўп йиллик тажрибага эга деҳқонлар-у, 
ўзини меҳнат қучоғида кўришни истаган шижоаткор ёш авлод ва-
киллари, “Темир дафтар”, “Аёллар дафтари”, “Ёшлар дафтари”да 
рўйхатга олинган инсонлар бу ердан ризқ топиш илинжида кела 
бошладилар. Улар қонунчилик доирасида “E-auksion” онлайн 
платформасида иштирок этиб, лотларга бўлинган 20-25 сотих-
дан ерни узоқ йилга ижарага олиб, иш бошлашди.  

– Белгиланган ҳудудларда узумзор боғ ташкил этиш 
мақсадида 395 гектар ер майдони 1677 та лотларга ажра-
тилди, – дейди туман камбағалликни қисқартириш бўлими 
бошлиғи ўринбосари Зоҳиджон Шоматов. – Шундан 319 
гектар ерга узумчилик, 76 гектар ерга мевали боғ барпо 
этилди. Серҳосил, даромадбоп узум навлари, олма, гилос 
кўчатлари ўтқазилди. “Олтиариқ яшил макон”, “Олтиариқ 
янги боғлари”, “Бест кооператив”, “Адирдаги янги ҳаёт” 
кооперациялари ташкил қилиниб, деҳқончилик қилиш 
истагидаги фуқаролар билан шартномалар тузилди. 
Ҳоким ёрдамчилари кўмаги билан 1384 нафар фуқарога 
акциядорлик тижорат банклари томонидан 7 йилга 
14 фоизли, шундан 3 йиллик имтиёзли давр билан 33 
миллион сўмгача кредитлар ажратилди. 

Бироқ ўша даврда “E-auksion” орқали 140 та узум-
чилик ва 153 та боғдорчилик лотлари сотилмай 
қолди. Кейинги йилларда яна талабгорлар  онлайн 
платформада иштирок этди.  Ҳозирги кунда аук- 
ционда ғолиб бўлган 75 нафар фуқарога банк кре-
дити ажратиш жараёнлари кетяпти. 

Жанг Ченг 
Фенг:

ЭНГ ¯УЛАЙ МАМЛАКАТ
Мамлакатимизда амалга оширилаётган 

ислоҳотлар энди аввалгидек асосан марказ-
лардагина эмас, балки барча ҳудудларни 
қамраб олмоқда. Аввал хабар берилгани-
дек, мамлакатимиздаги энг улкан цемент 
заводи – Бешариқ туманида бунёд этил-
ган. “Фарғона–Ясин” бренди билан ишлаб 
чиқарилаётган цемент маҳсулоти аллақачон 
ички ва ташқи бозорда ўз ўрнини топди. 
Албатта, унинг иқтисодий самараси ҳам 
салмоқли. Қолаверса, биргина шу корхо-
нада бешариқлик ёшлар учун 700 та ишчи 
ўрни яратилган. Хитой ва Ўзбекистон тад-
биркорлари ҳамкорлигида эришилаётган 
ютуқларнинг асосли сабаблари бор, албатта.

– Биз нега ҳеч иккиланмай Бешариқда 
мазкур корхона қурилишига 200 миллион 
АҚШ доллари инвестиция киритдик? Чунки, 
Ўзбекистонда хорижий инвестор учун қулай 
ҳуқуқий асослар яратилган, – дейди корхона 
директори ўринбосари Жанг Ченг Фенг. – Шу-
нинг учун биз бизнесимизни янада кенгайти-
ришни режалаштирдик.

– Сўнгги йилларда Ўзбекистонда жуда 
катта ислоҳотлар давом этмоқда. Албатта, бу-
ларнинг ташаббускори ҳурматли Президен-
тимиздир, – дейди “Фарғона–Ясин қурилиш 
моллари” қўшма корхонаси раҳбари Эркин-
жон Маҳмудов. – Ушбу объект 2020 йилда 
фойдаланишга топширилди. Бугунга келиб, 
2 миллион тонна сифатли цемент ишлаб 
чиқаряпмиз. Агар миллий валютамиз конвер-

тация қилинмаганида, бу каби қиймати 200 
миллион АҚШ долларилик лойиҳалар амалга 
ошмаган бўларди.

Бундай таъкидни ҳар бир тадбиркор-
дан эшитиш мумкин. Дарҳақиқат, Янги 
Ўзбекистоннинг юксалиш пойдеворига 
қўйилган тамал тошларидан бири – сўмнинг 
эркин алмашинуви эди. Бешариқдаги маз-
кур ишлаб чиқариш мажмуаси ҳам ана 
шу тарихий ислоҳот мевасидир. Ҳозирда 
унинг маҳсулотлари мамлакатнинг барча  
ҳудудларига етиб боряпти.

– Аввало, маҳсулотларни ички бозорга 
йўналтирдик. Чунки, Ўзбекистон қурилиш 
мамлакатига айланди. Бу ютуқларнинг 
барчаси, албатта, Янги Ўзбекистонда олиб бо-
рилаётган ислоҳотлар натижасидир, – дейди 
Эркинжон Маҳмудов.

Агар дастлабки пайтда корхонада 200 на-
фардан зиёд хитойлик мутахассислар ишла-
ган бўлса, бугун уларнинг аксарияти ўрнини 
маҳаллий ёшлар эгаллади ва замонавий 
технологик линияларни бошқаришмоқда. 
Айни кунларда заводда Ўзбекистон давлат 
мустақиллигининг 33 йиллигини нишонлаш-
га ҳам қизғин ҳозирлик кўрилмоқда.

– Мен бу ерда ишлаётган хитойлик му-
тахассислар номидан Ўзбекистон халқини 
мустақилликнинг 33 йиллик байрами билан 
табриклайман, – деди Жанг Ченг Фенг.

Муҳаммаджон ОБИДОВ.
Элёр ОЛИМОВ олган суратлар.

Ўзининг бетакрор табиати, меъморий 
осори-атиқалари билан туризм маскани-
га айланиб бораётган вилоятимизга ўтган 
йилда 364 минг нафар хорижий, 1,6 миллион 
нафар маҳаллий сайёҳлар ташриф буюрди. 
Жорий йилнинг ўтган 7 ойи давомида эса 
вилоятимиз 254 330 нафар хорижий, 1478 
600 нафар маҳаллий сайёҳларни қабул қилди. 
Бу кўрсаткични  2,3 баробарга ошириш учун 
бизда имкониятлар етарли.

Вилоятимизда “Фарғона туризм ҳалқаси”ни 
яратишга оид концепциянинг ишлаб 
чиқилганини эзгу ишларнинг мантиқий даво-
ми сифатида эътироф этиш мумкин. Унга асо-
сан, Учкўприк, Риштон,  Олтиариқ, Фарғона, 
Қува туманлари, Қўқон, Фарғона, Марғилон 
шаҳарларидаги диққатга сазовор жойлар 
туризм йўналишларига киритилди.             

“Фарғона туризм ҳалқаси”ни барпо этишда 
велойўлаклар ҳамда яшил ҳудудлар барпо 
этиш, ҳунармандчилик марказлари ва тема-
тик сайилгоҳлар ташкил этиш, аҳоли гавжум 
кўчаларни тун-у кун фаолият кўрсатадиган 
савдо, кўнгилочар туризм кўчаларига айлан-
тириш назарда тутилмоқда.

Масалан, Қўқон шаҳрида гастрономик, ар-
хеологик, зиёрат ва экотуризмни ривожлан-
тириш учун барча шарт-шароитлар етарли. 
Шу боис, шаҳардаги 39 та объект “туризм 
ҳалқаси”га киритилди. Буларга қўшимча 
равишда Риштонда ҳунармандчилик, этноту-
ризм, Фарғона, Олтиариқ, Қува туманларида 
агро, эко, тиббиёт, Марғилонда тўқимачилик 

каби туризм йўналиш-
лари ташкил этиш 
назарда тутилган. На-
тижада вилоятимизда 
жами 577 та сайёҳлик 
объектлари белгилан-
ди. 

Авваллари Фарғона 
вилояти туризми ҳа- 
қида гап кетганда, 
кўз олдимизда фақат 
Қўқондаги Худоёрхон 
ўрдаси, Риштон тумани-
даги ҳунармандчилик 
корхоналари, Мар- 
ғилондаги тўқимачи-
лик масканлари гав-
даланарди. Эндиликда 
туризм салоҳиятимиз 
кенгайиб, йўналишлар 
сони ортмоқдаки, булар, албатта, ижобий 
самарасини кўрсатади.

Ҳозирда Қўқон шаҳрига ташриф буюрган 
сайёҳ, бой тарихдан “сўзловчи” обидаларни 
кўздан кечириш баробарида,  бу ерда тайёрла-
надиган мазали ҳолва ва патирдан  баҳраманд 
бўлиши, йирик савдо мажмуасида маҳаллий 
ишлаб чиқарувчилар маҳсулотларини  харид 
қилиш имконига эга . 

Учкўприкка ташриф буюрувчилар эса  
“Меҳригиё экотуризм” мажмуасида та-
биий гийёҳлардан тайёрланган доривор 
ўсимликлар билан танишади. Риштон ош 

марказларида ўзбек паловининг беқиёс 
таъмини тотади, ҳунамандлар уйларида 
бўлиб, бевосита оддий лойдан тайёрлана-
ётган кулолчилик буюмларининг “дунёга 
келиш” жараёнини кузатади. Қува тумани-
даги “Каркидон” сув омбори бўйида ма-
даний ҳордиқ олиш, сўлим табиатда сайр 
қилиш, миллий урф-одатлар ва ўтмишдан 
сўзловчи тарихий обидалар билан тани-
шув ҳар қандай туристда ёрқин хотиралар 
қолдиради. 

Туризм объектларида сайёҳларнинг 
қолиш муддати 3 кундан 7 кунга узай-
тирилмоқда. Бунинг натижасида мавжуд 
иш ўринлар ортади, салоҳиятли инвестор-
ларни жалб этган ҳолда, замонавий савдо 
ва хизмат кўрсатиш объектлари, энергия 
тежамкор технологиялар асосида турар 
жой мажмуалари барпо этилади.                    

              Хуршиджон АҲМЕДОВ,
Фарғона вилояти ҳокимининг 
туризм, спорт, маданият, 

маданий мерос ва оммавий 
коммуникациялар масала-

лари бўйича ўринбосари 
– вилоят туризм 
бошқармаси 

бошлиғи.

Шуни қайд этиш керакки, “E-auksion” онлайн плат-
формаси орқали 959 та узумчилик, 40 та боғдорчилик 
йўналишидаги лотлар электрон савдога қўйилди ва улар-
нинг эгалари аниқланди. 345 та лот бўйича талабгорлар 
топилмади. Шу сабабли “Ўздаврлойиҳа” давлат корхонаси 
томонидан лотлар “E-auksion” савдога қўйилмади.  

Олтиариқ халқининг билаги меҳнатда қотган. Ерга 
қадаган уруғ-у, ҳар ниҳолдан катта даромад олишда 
абжир. Бугун маҳаллий иқлим шароитига мослаб экилган 
ўнлаб навли кўчатлар ҳосилга кира бошлади. Замона-
вий токзорларда узумлар ҳосилга киргунга қадар остига 
қовун, тарвуз, ошқовоқ каби полиз, чорва ҳайвонлари учун 
маккажўхори экишган.  

Агар кўчатларни суғориш технологияларига 
тўхталадиган бўлсак, “Узумчилик боғи” ҳудудида 5 та 
мембрана қопламали (яъни нозик мослашувчан плёнкали) 
ҳовуз қурилган. 14 та тик қудуқлар ёрдамида боғлар том-
чилатиб суғориш техникаси орқали суғорилади.

Биз яхши ниятлар билан бошланган ишнинг бугунги на-
тижасини билиш учун боғларда бўлдик. Кенг ва равон ас-
фальт йўлидан тобора ичкарилаб боряпмиз. Чор атрофда 
чиройли сўритоклар кўтарилган. Аҳолининг доимий даро-
мадга эга бўлиши учун ташланган дадил қадамлар яққол 
сезилиб турибди. Тақир ерга жон ато этаётган кўкалам 
майдон ҳавасингизни келтиради. Қилса бўларкану, деган 
кўтаринки кайфиятдамиз. Бироқ бирин-кетин сўритоклар 
остига чўкиб ётган ток кўчаларига дуч кела бошла-
дик. Кўраётганларимизга ишонгимиз келмасди. Аммо 
ўзлаштирилган, обод гўшага айлантирилган ҳудуддаги 
аксарият кўчатлар шу аҳволда эди. Ерни ижарага олганлар 
билан суҳбатлашганда, уларни қийнаб келаётган бирдан-
бир муаммо сувсизлик эканига амин бўлдик. 

– Ерга шартномада кўрсатилганидек ток кўчати экил-
ган эмасди, ҳар бир кўчатни 8000 сўмдан сотиб олиб 
экканман. Ток кўчатини сўритокка чиқишига уч йил вақт 
кетади. Бироқ ривожланиши қийин бўляпти. Сабаби сув 
йўқ. ”Кун қизиб кетяпти, насос бузиляпти” дейишади 
сувчилар.  Шартномада насос бузилса, деҳқон жабр кўрсин 
дейилмаган-ку. Ерга ўғит солиш керак, ўғит тупроққа 
қоришиб кетиши учун ҳам сув зарур. Майдонлар янги 
ўзлаштирилган, қуввати йўқ. Тўғри, бир боғни яратгунча 
вақтлар керак. Аммо бу ерда ҳамма шароит, ҳовуз, қудуқ 
бор-ку. Аслида, ҳеч қандай муаммо бўлмаслиги керак эди, 
– дейди  Азизбек Муҳаммадов.

Яна бир ер эгаси Отабек Пирматовнинг айтишича, 
кўчатларни ҳафтасига икки марта суғориш керак. Баъзан 
деҳқонлар сувчилар билан талашиб-тортишиб кетади. 
Муаммо уларни ҳолдан тойдирмоқда. 

– Кеча ҳам, бугун ҳам сувчиларни топа олмадик, – дейди 
у. – Ток кўчатларни кўринг, ўтган йилда қуриганларининг 
ўрнига бу йил баҳорда янги эккандим. Афсус, сув етказиб 
бера олмаяпмиз. Қуриб, қовжираб қоляпти. Остига тар-
вуз, қовун экдим. Бир бемаза бўлдики, қониб сув ичмади. 
Ҳар ойда кредит тўловини тўлаб келяпмиз. Нима учун 
тўлаяпмиз, ўзи, деб қоламан баъзида.

Деҳқонлар сўзларига қулоқ тутар эканмиз, муаммо 
жиддий, ундан азият чекаётганлар кўплигини ҳис қилдик. 
Дардларини бизга тўкиб солишса-да, очиқ айтаётган 
гаплари учун шу бир парча ерларидан ажралиб қолиш 
хавотирида эканликларини ҳам яшириб ўтиришмади.

Адир ҳудуди бўйлаб токзорларни кўздан кечириш 
чоғида Отабек ака айтганидай, сувсизликдан холи ха-
роб бўлиб ётган кўчатларни кўп бор учратдик. Ҳайрон 

бўлганимиз – қуриб-қақшаб ётган боғ ораларида ям-
яшил узумзорлар, шиғил мева солиб турган токлар, бўйи 
чўзилиб, мевага кирганда сўлиб ётган гилос кўчатларини 
кўриб, бағри-дилимиз эзилди.

Яхши ниятлар билан деҳқончилик қилаётган Аҳаджон 
Тошхўжаев боғидаги токлар эса аллақачон шиғил ҳосилга 
кирибди. Кўчатлар икки ёшда экан, нави “келинбармоқ”. 
Айтишича, кўп мева туккани боис, саралаб туради, бу – 
келаси йил ҳосилининг ҳам мўл бўлишини таъминлайди. 
“Оралатиб гилос кўчатларини ўтқазганман, яхши амал 
олди, оз бўлса-да, меваси оғзимизга тегди” дейди мамнун-
лик билан. Деҳқон келгуси йилда мавжуд ариқларни кен-
гайтириш, кўчатларни маҳаллий ўғит билан тўйинтириш 
ниятида. 

Қапчуғай адирида токлар ҳосилга кириб, ишкомларни 
тўлиқ энлаб олгунига қадар, оралиқ экинларидан даромад 
олаётганлар ҳам кўпчиликни ташкил этади. 

Абдулазиз ота Олимов ток кўчатларини парваришлаш 
учун кунига бир маҳал боққа келади. Фақат шу билан 
кифояланиб қолмай, бўш майдонларга қовун, тарвуз, кар-
тошка эккан, чорва учун беда сепган. Картошка ҳосилини 
йиғиб олди, бедани икки марта ўрди, айни пайтда қовун-
тарвузлари пишиб етилди. Отахон авваллари фермерлар-
нинг буғдойдан бўшаган ерларини ижарага олиб, сабзи 
экар эди. Эндиликда ўзининг ери бор,  унга меҳр бериб 
ишлаяпти. 

Деҳқончилик сирларини қунт билан ўрганаётган Сиро-
жиддин Эсоналиев дашт ерларда синов тариқасида поми-
дорнинг “сердечка” навини етиштирди.

– Биз учун янги нав бу ерда ҳам яхши ҳосил беряпти. 
Елим қувурлардан соатига ярим, бир литргача сув том-
чилайди. 300 туп интенсив ўрик кўчатини ўтқазгандик. 
Иккинчи йилида 400 килограмм ҳосил олдик. Кўчатлар 
биогомус билан экилган, намгарчиликни яхши ушлайди. 
Токлар бир текис кўтарилди, олди ҳосилга кирди, – дейди 
у. 

“Боғни боқсанг, боғ бўлар”, дейишади. Бироқ, айрим 
деҳқонлар ҳар қанча уринмасин, боғлари ҳеч яшнаб 
кетмаяпти, улар бор қудуқдан сувни ўз вақтида олишол-
маяпти. Боғни ижарага олганларнинг аксарияти турли 
“дафтар”ларга киритилган фуқаролар эканлигини ино-
батга олсак, ўзлари ижтимоий ҳимояга муҳтожларнинг 
бугунги аҳволи танг. Улар “Рўзғоримнинг бири икки 
бўлармикан?!” дея, бу ерда пешона тери тўкишяпти. Бироқ, 
даромад манбаи бўлган боғлари қуриб-қақшаб ётибди. 
Бунинг устига ойма-ой кредит тўловлари бор.

– ”Ерни севсанг, ер сени сийлайди”, дейди доно 
халқимиз.  Ҳақиқатан шундай. Деҳқончилик қилиш ис-
таги бўлган билан ерга меҳр берилмаса, узум етиштириш 
сирини билмаса, кўчатлар қуриб-қовжираб бораверади-да. 
Қуёш тафтини кўряпсиз, кун жуда иссиқ. Аммо, эрта тонг 
ва кеч салқинда боғ юмушларини бажаряпмиз. Баъзилар 
адирга ора-кунда келади. Сувчини тополмаса, чор-атрофга 
айюҳаннос солади. Ҳар ишнинг гўзал якуни бўлади. Озгина 
дангасаликдан, танбалликдан қочиш ҳам керак, – дейди 
кекса боғбон Нуриддин ота Кенжаев.

Инсон манфаати – олий қадрият. Биз ҳамиша бир иш-
га қўл уришдан олдин, ўз олдимизга катта режаларни 
қўямиз. Яхши ният ва мақсадлар билан барпо этилган 
”Янги Ўзбекистон узумчилик боғи” яқин келажакда гул-
лаб-яшнайди, дея умид қиламиз. 

Маҳиёра 
БОЙБОБОЕВА.  

ЭЛЕКТР ЭНЕРГИЯСИ ОЛИНМОҚДА
КИЧИК ДАРЁЛАРНИНГ ҚУВВАТИДАН

Микро ГЭС гидро-
агрегатлари Хитой-
нинг “Zhejiang jinlun 
electromechanic Co.Ltd” компанияси томони-
дан ишлаб чиқарилган. Унинг лойиҳа қиймати 1,5 миллион АҚШ дол-ларига тенг бўлиб, 
“Ўзбекгидроэнерго” 
AЖнинг ўз маблағлари ҳисобидан амалга оши-
рилди. 

1-
бет

Шоҳимардон Ўзбекистоннинг Қирғизис-
тондаги ичора, яъни анклав ҳудудидир. Бу 
ерда илгари деярли барча масалаларда муам-
молар бўлган. Жумладан, электр энергияси 
таъминотида ҳам. Ўша йили қишлоққа сел 
келганида, қўшни давлат ҳудудидаги симёғоч 
йиқилган эди. Натижада аҳоли бир кун электр 
таъминотидан узилди.

Бу каби ҳолатлар давлатимиз раҳбарининг 
эътиборидан четда қолмади. Шоҳимардонда 

аҳоли эҳтиёжига яраша 
электр қуввати ишлаб 
чиқарувчи кичик ГЭС 
қурилди ва 11 июль куни 
унинг фаолиятини бош-
лашга изн берилди.

 – Қишлоғимизда 5400 
нафар аҳоли бўлиб, бир 
йилда 8,7 миллион кило-
ватт соат электр энергия 
истеъмол қилинади. Бу 
генераторлар эса йилига 
13 миллион киловатт 
соат электр энергияси 
ишлаб чиқаради, – дейди 
Шоҳимардон кичик ГЭСи 
раҳбари Жаҳонгир Рўзматов. – У Шоҳимардон 
ва Ёрдон қишлоғи аҳолисига етиб орта-
ди. Бундан ташқари, ташриф буюраётган 
сайёҳлар эҳтиёжини ҳам қондиради. 

“Ўзбекгидроэнерго” акционерлик жамия-
ти ва Европа Иттифоқининг ҳамкорликдаги 
лойиҳаси – Шоҳимардон микро ГЭСи Кўксув 
дарёси бўйида бунёд этилган бўлиб, унга 
2 та гидроагрегат ўрнатилган. Микро ГЭС 
гидроагрегатлари Aвстриянинг “Global nydro 
energy Ltd.com” компанияси томонидан ишлаб 
чиқарилган.

Лойиҳанинг умумий қиймати 4,2 мил-
лион АҚШ долларига тенг, шундан, 3,4 
миллион доллари Европа Иттифоқининг 
грант маблағлари, 800 минг доллар эса 
“Ўзбекгидроэнерго” акционерлик жамияти-
нинг ўз маблағлари ҳисобидан шаклланти-
рилган.

– Ҳар икки генераторга электр энергия 
ишлаб чиқариш учун 3,3 метр куб сув керак 
бўлади. Ҳозир эса Кўксув дарёсида 4,2-4,3 
кубометр сув оқяпти,– дейди Жаҳонгир 
Рўзиматов. – Қиш кунлари сув озайган 
тақдирда ҳам Кўксув дарёсида генератор-
ларимизга етарли сув бўлади. Яъни, аҳоли 
истеъмолига яраша электр энергияси ишлаб 
чиқаришда узлуксизлик таъминланади. 

Шоҳимардон аҳолиси ва 40 та улгуржи ис-
теъмолчилар 2023 йил давомида 9,8 миллион 
киловатт соат электр энергияси сарфлаган. 
Демак, икки генераторли кичик ГЭС йилига 
ўртача ортиқча ишлаб чиқарилган 3 миллион 
киловатт соат электр энергиясини экспорт 
қилиш қувватига ҳам эга.

– Мен Шоҳимардон қишлоғида туғилганман. 
42 йилдан буён ҳудуд поликлиникасида хиз-
мат қиламан, – дейди Дилором опа Тошболта-
ева. – Шунча йилдан бери электр энергиясини 
Қирғизистон Республикасидан олар эдик. 
Поликлиникада замонавий тиббий жиҳозлар, 
вакциналар бор. Узилишлар бўлганда анча 
қийинчиликлар бўлар эди. Ҳозир Шоҳимардон 
ва Ёрдон қишлоқлари аҳолиси Президенти-
миздан жуда миннатдор. Чунки, ўзимиз учун 
хизмат қиладиган кичик гидроэлектрстанция-
си қуриб ишга туширилди. 

Шу кунларда фойдаланишга топширилган 
иккинчи микро ГЭС Фарғона туманининг 
“Юқори Водил” маҳалла фуқаролар йиғини 
ҳудудидан оқиб ўтувчи Шоҳимардонсой дарё-
сида қурилган Водил микро ГЭСидир. Унинг 
лойиҳавий қуввати кунига 430 киловатт 
бўлиб, 1 та агрегат ўрнатилган. Йиллик ўртача 
электр энергия ишлаб чиқариши 2,2 миллион 

киловатт соатга тенг. ГЭСнинг ишга тушири-
лиши натижасида ҳудуддаги 900 дан ортиқ 
хонадон электр энергияси билан таъминла-
нади.

– Водил микро ГЭСи ҳозирги кунда 
“Обод”, “Бўстон” ва “Юқори Водил” маҳалла 
фуқаролар йиғини аҳолисини электр энергия-
си билан таъминлайди. Бу ҳудудларда 430 
та хонадон мавжуд, – дейди ГЭС муҳандиси 
Фарҳод Қодиров.

Шуни ҳам айтиш керакки, ҳар икки микро 
ГЭСда 14 та ишчи ўрни яратилди.

                                        
                                                             Сарвар ОБИД.

Элёр ОЛИМОВ олган суратлар.

Халқимизда “Сув балосидан ўзинг асрагин” деган нақл бор. Буни, 
1998 йил воқеалари туфайли шоҳимардонликлар жуда яхши били-
шади. Чунки, ўшанда жуда катта талафот кўрилган эди. Лекин инсон 
шундай қудратга эгаки, у ҳар қандай кучни бошқара олади. Жумла-
дан, сувнинг йўналишини ҳам.

Мамлакатимизда давлати-
миз раҳбари бошчилигида халқ 
манфаатлари ва инсон қадрини 
улуғлаш борасида бир қатор 
самарали ислоҳотлар амал-
га оширилмоқда. Куни кеча 
юртдошларимиз узоқ вақтдан 
буён кутган яна бир ҳужжат – 
“Ўзбошимчалик билан эгаллаб 
олинган ер участкаларига ҳамда 
уларда қурилган бинолар ва 
иншоотларга бўлган ҳуқуқларни 
эътироф этиш тўғрисида”ги 
Ўзбекистон Республикаси Қонуни 
Президентимиз томонидан имзо-
ланди.

Муҳтарам Юртбошимиз 2023 йил 
21 ноябрда ер ҳисоби ва кадастр 
хизматлари бўйича ўтган видеосе-
лектор йиғилишида бу масалани 
қонуний ҳал этиш зарурлигини 
айтиб ўтган эди. Шунга мувофиқ, 
соҳа мутахассислари ва депутатлар 
иштирокида қонун лойиҳаси ишлаб 
чиқилди. Бунда Италия, Болгария, 
Хорватия, Чехия ва бошқа давлат-
ларнинг ижобий тажрибаси инобат-
га олинди. Олий Мажлис палаталари 
муҳокамаларида пишитилди.

Албатта, бу Қонуннинг қабул 
қилиниши юртдошларимизга катта 
қувонч олиб келди. Боиси ўзи яшаб 
турган хонадонини, ўзининг кичик 
ватанини ҳужжатлаштириб олиш 
имкони яратилади. 

Қонун 6 та боб ва 35 та моддадан 

иборат бўлиб, унда қуйидаги ер ва 
мулкларга нисбатан ҳуқуқлар эъти-
роф этилмоқда:

1) 2018 йил 1 май кунига қадар 
фуқаролар якка тартибдаги уй-жой 
қурган ҳолда ўзбошимчалик билан 
эгаллаган ер участкаси ҳамда унда 
қурилган бино ва иншоотларга;

2) 2018 йил 1 май кунига қадар 
фуқаролар ва ташкилотлар томони-
дан ҳужжатда кўрсатилган майдон-
дан ортиқча эгалланган ер участ-
каси ҳамда унда қурилган бино ва 
иншоотларга;

3) “бир марталик акция” доираси-
да ҳуқуқларни эътироф этиш охири-
га етмаган ер участкаси ҳамда унда 
қурилган бино ва иншоотларга;

4) 2021 йил 8 июнга қадар туман 
(шаҳар) ҳокими қарори билан аж-
ратилган, лекин вилоят ҳокими ёки 
халқ депутатлари Кенгаши томони-

дан тасдиқланмаган ер участкала-
рига;

5) боғдорчилик ва узумчилик 
ширкатлари ҳудудидаги турар 
жойлар ҳамда улар эгаллаган ер 
участкасига;

6) кичик саноат зоналарига 2020 
йил 9 мартгача жойлаштирилган 
тадбиркорларнинг ер участкасига;

7) давлат ордери билан хусусий-
лаштирилган бинолар ва уйлар 
эгаллаган ер участкасига;

8) ҳоким қарори билан мулк 
ҳуқуқи эътироф этилган бинолар ва 
уйлар эгаллаган ер участкасига.

Ҳуқуқларни эътироф этиш 
ҳудудлар бўйича босқичма-босқич 
амалга оширилади. Ўзбошимчалик 
билан эгаллаб олинган ер участ-
каларига ҳамда уларда қурилган 
бинолар ва иншоотларга тааллуқли 
маълумотларни ва ҳужжатларни 

келишиш Ўзбекистон Республикаси 
Иқтисодиёт ва молия вазирлиги 
ҳузуридаги Кадастр агентлиги-
нинг автоматлаштирилган ахборот 
тизими орқали амалга оширилади. 
Бу тизимга 15 та ваколатли ташки-
лот ҳам тегишли маълумотларини 
киритади. 

Тўпланган ҳужжатларнинг 
тўлиқлиги ва қонунийлиги вилоят 
адлия бошқармаси томонидан тек-
шириб чиқилади. Уларнинг натижа-
лари маҳалла бурчаклари, Кадастр 
агентлигининг сайти орқали жамо-
атчиликка эълон қилинади. Ижобий 
хулоса қабул қилинган фуқароларга 
СМС-хабарнома юборилади. У асо-
сида бир марталик тўловни амалга 
оширганларга ҳар чоракда халқ де-
путатлари вилоят Кенгаши қарори 
билан ҳуқуқлар эътироф этилади.

Қонунда ҳуқуқларни эътироф 
этишнинг асосий шартлари ҳам 
аниқ белгиланган. Масалан, Кўчмас 
мулкни қонунийлаштириш учун 
улар қуйидаги талабларга жавоб 
бериши лозим:

– ер бошқа шахсга ажратилма-
ган ёки аукционга чиқарилмаган 
бўлиши;

– ер участкасидан фойдаланишда 
низо мавжуд эмаслиги;

– ер ва мол-мулк солиғи бўйича 
қарздорлик мавжуд эмаслиги;

– муҳофаза зонасида, 
суғориладиган ерда жойлашма- 

ЎЗБОШИМЧАЛИК БИЛАН ЭГАЛЛАНГАН ЕР 
УЧАСТКАЛАРИГА БЎЛГАН ҲУҚУҚ ЭЪТИРОФ ЭТИЛАДИ  

 ҚОНУНГА ШАРҲ                

ганлиги;
– бош режа талабларига зид 

эмаслиги (мавжуд бўлса);
– ҳар бир категорияга хос бошқа 

шартлар (инвестиция мажбурияти 
бажарилганлиги, ширкат аъзоси 
ҳисобланиши ва бошқалар).

Қонун 3 ойдан кейин кучга кира-
ди, унга қадар жойларда тарғибот, 
тушунтириш ва тайёргарлик 
ишлари амалга оширилади. Қонун 
2028 йил 1 январга қадар амал 
қилади.

Равшан МИРЗАҲМЕДОВ,
Кадастр агентлигининг Давлат 
кадастрлари палатаси Фарғона 
вилояти бошқармаси бошлиғи.



Олий таълимдаги
ИСЛОҲОТ ИЖОДИЙ САФАР ТААССУРОТЛАРИ

32024-YIL
9-AVGUST Farg'ona  aqiqati

МЕДИА МАЙДОНИДА 
ЗАМОНАВИЙЛАШУВ
Хитойнинг Шандун провинциясида "Бир 

белбоғ – бир йўл" ташаббуси иштирокчи-
си бўлган мамлакатлар миллий матбуот 
ходимлари учун ташкил этилган ўқув-
амалий семинар кунлари дунёнинг 10 дан 
ортиқ давлатларидан ташриф буюрган 
ҳамкасбларимиз билан мулоқотларимиз 
асосан янги замонда, ижтимоий тармоқлар 
тобора ривожланиб бораётган даврда бос-
ма нашрларнинг жамият ҳаётидаги ўрни 
ҳақида бўлди. Ҳам касбимиз, ҳам ўз мамла-
катларимиз оммавий ахборот воситалари-
нинг бугунги фаолияти нуқтаи назаридан 
фикрлар алмашдик.

–  Яқинда она қишлоғимга борганимда, 
ўзгача туйғуга ботдим. Ҳайратим қўшним Лю 
амаки мени “Wechat” ижтимоий тармоғидаги 
гуруҳига дўст сифатида қўшмоқчи бўлганида 
янада ортди. Болалик пайтимда унинг кун 
бўйи газета ўқиб ўтирганига кўзим тушарди. 
Энди эса... Бундан ўн йиллар олдин Лю ама-
ки каби бошини қуйи эгиб, газета мутолаа 
қилаётган инсонларни кўча-кўйда, жамоат 
жойларида, ҳатто автобус ва метроларда ҳам 
кўриш мумкин эди. Ҳозир ҳамма нигоҳини 
телефонга қадаган, – дейди Шандун ташқи 
савдо касб-ҳунар коллежи профессори Хан 
Донгзхен. 

Дарвоқе, бугун нафақат Ўзбекистонда, балки 
хорижий майдонда ҳам босма нашрларга 
бўлган қараш бирмунча ўзгарди. Айниқса, 
“мажбурий обуна” ниқоби остида одамлар 
газета ўқимай қўйди, десак ҳам тўғри бўлади. 
Иккинчи томондан, ижтимоий тармоқларнинг 
пайдо бўлиши ёшу нуронийларни телефон-
га “михлаб қўйди”. Энди фуқаролар тезкор 
ахборотни асосан интернет оламидан олишни 
афзал билмоқда. Бунинг натижасида газета ва 
журналлар ўз мухлисидан бироз узоқлашди. 
Хитойлик олим таъкидлаганидек, қўлида газе-
та тутган инсонни учратиш бора-бора кама-
йиб бормоқда. 

Бу – давр шиддат билан ўзгарса-да, босма 
нашрлар ўз ўрнини интернет сайтларга бутун-
лай “бўшатиб” беряпти дегани эмас, албатта.  
Бунинг далилини замон силсиласида унча 
катта бўлмаган йўқотишларга дуч келса-да, 
ҳамон “яшаш”да давом этаётган Хитой матбу-
оти мисолида кўриш мумкин.

Сичуань провинциясининг Чэнгду шаҳрида 
узоқ тарихга эга бўлган нашрлардан фарқли 
ўлароқ, 1994 йилда илк метрополис газета – 
“West China metropolis daily” ташкил этилган 
бўлиб, унинг чоп этилиши шундай оммавий 
босма нашрларнинг жадал ривожланишига 
салмоқли ҳисса қўшди. 2000 йилларга келиб, 
шаҳарда метрополис газеталар сони 287 тага 
етди. Уларнинг ўртача адади 48 миллион 
нусхадан  ошди. Газеталар аниқ маълумот-
ларга эга чиқишлари, холисона мулоҳазалар 
ва чуқур таҳлилий материаллари билан кенг 
жамоатчиликнинг медиа майдонига айланди. 
Ҳозир ҳам улар ўз мавқеини йўқотгани йўқ. 

– Хитойда ҳам 2015 йиллардан бошлаб, 
юзлаб босма нашрларнинг адади сийракла-
шиб қолди. Баъзилари замон билан ҳамнафас 
бўлишга мажбур ҳолда, қоғоз шаклидан он-
лайн форматга ўтди, веб-сайтлари ва ижтимо-
ий медиа аккаунтларини очди. Бу билан маъ-
лум йўқотишларга қарамай,  ўз ўқувчиларини  
сақлаб қолди, – дейди  “Юннан” халқаро алоқа 
маркази директори ўринбосари Зҳанг Руогу. 
– Тан олиш керак, ахборот майдонига кириб 
келган янги медиа тармоқлари туфайли босма 
нашр тиражи пасайди, аммо уларнинг пози-

цияси ўзгармади. Газеталар чуқур ва серқирра 
материаллари билан енгил-елпи, баъзан 
ҳақиқатдан анча йироқ интернет янгиликла-
ридан ўзининг устунлигини сақлаб турибди.

Хитой матбуоти янги техник имконият-
лардан унумли фойдаланаётгани ҳақиқат. 
Босма оммавий ахборот воситалари замон 
билан ҳамнафас ижтимоий тармоқлар орқали 
йўналиш платформасини кенгайтирди, жа-
мият ҳаётидаги ўз ўрнини асраб қолишда 
янги-янги медиа инновацияларига ёндаш-
ди. Масалан, “Bandao urban daily”  газетаси  
қоғоз шаклдан ташқари, электрон форматда 
ҳам   дунё юзини кўра бошлади. Фаол веб-
сайтининг изчил юритилиши визуал газетхон-
лар сонини оширди. Бу, том маънода, анъана-
вий ва янги медианинг ўзаро уйғунлашувини 
яратди. Хусусан, газета “Wechat”да 11 милли-
ондан ортиқ кузатувчига эга. Янгиликлари-
нинг 80 фоизи маҳаллий ижтимоий ҳаётга оид 
бўлса, қолган қисми дунё хабарларини ташкил 
этади. Шунингдек, “янгиликлар + хизмат” 
платформаси орқали реклама саноатида ҳам 
ўз ўрнига эга.

Бугунга келиб, Хитой оммавий ахборот во-
ситалари тармоғида шундай фикр ҳукмронлик 
қилмоқдаки, медиа компанияларининг босма 
оммавий ахборот воситаларининг анъанавий 
қоғоз шаклидан бутунлай воз кечишига “гло-
бал асос” йўқ. Фақат ғоя ва лойиҳалар нуқтаи 
назаридан илгарилаб юриш, атрофдаги 
ўзгаришларга нисбатан ташаббускор бўлиш, 
газетхоннинг эҳтиёжини тез илғай олишни 
давр тақозо этмоқда. Бу жараёнларда мавжуд 
имкониятлардан тўлақонли фойдаланиш 
ва уни мунтазам кенгайтириб бориш муҳим 
аҳамиятга эга бўлмоқда. 

                                           Муаттар МАҲМУДОВА.

        ФАРҒОНА ВИЛОЯТ "ИССИҚЛИК МАНБАИ" ИЧДБ 
                                            МАЪЛУМ ҚИЛАДИ 

Халқ депутатлари Фарғона вилояти Кенгашининг 2024 йил 29 
мартдаги VI-66-34-11-0-К/24-сонли қарорига асосан, 2024 йил 1 
сентябрдан бошлаб янги қийматлар қуйдагича белгиланди:

Ягона улгуржи тариф:
ҚҚСсиз – 1 Гкал  290458,9 сўм.
ҚҚС билан – 1 Гкал  325313,9 сўм.
Аҳоли учун:
Иссиқ сув 1 нафар киши учун ойига – 20611,16 сўм.
Ўзбекистон Республикаси Вазирлар Маҳкамасининг 2013 йил 6 

ноябрдаги 300-сонли қарорига асосан – 30916,08 сўм.
Марказий иситиш хизмати 1м2 учун – 171,92 сўм.
Иссиқ сув 1м3 учун – 5018,88 сўм.
Фарғона вилоят "Иссиқлик манбаи" ИЧДБ маъмурияти.

“ҚИРГУЛИ ИССИҚЛИК МАНБАИ” МАСЪУЛИЯТИ ЧЕКЛАНГАН 
ЖАМИЯТИ МАЪЛУМ ҚИЛАДИ 

Халқ депутатлари Фарғона вилояти Кенгашининг 2024 йил 29 
мартдаги VI-66-34-11-0-K/24-сонли қарорига асосан, 2024 йил 1 
сентябрдан янги тариф нархлари қуйидагича белгиланди: 

1 Гкал нарх – улгуржи истеъмолчилар учун – 466448,6 сўм (ҚҚС 
билан).

1 Гкал аҳоли учун –116496 сўм (ҚҚС билан).
Шу жумладан, аҳолига:
Иссиқлик энергияси (отопление) 1 м2 учун бир нафар кишига – 201 

сўм (ҚҚС билан).
Иссиқ сув – 1 метр3 учун – 6523 сўм (ҚҚС билан).
Одам сони – 1 киши учун 41065 сўм (ҚҚС билан). 
“Қиргули Иссиқлик манбаи” масъулияти чекланган жамияти 

маъмурияти.

”Inson” АЖ  “Истиқлол” марказининг  қуйидаги А4 серияли,  091261, 091262, 091263-сонли суғурта полислари 
йўқолганлиги сабабли ушбу серияли полислар учун ҳеч қандай суғурта жавобгарлиги олиб борилмаслиги 

маълум қилинади.

ХИТОЙ
Олий таълим тизими ҳар бир мамлакат-

нинг ижтимоий, иқтисодий ва маданий 
ривожланишида муҳим роль ўйнайди. 
Ўзбекистонда ҳам олий таълим тизими 
сўнгги йилларда жиддий ўзгаришлар ва 
ривожланишга юз тутди. Бироқ, бу соҳада 
ҳали ҳам ечимини топмаган муаммолар 
мавжуд. 

Ўзбекистонда сўнгги йилларда изчил 
ислоҳотлар ва ривожланиш дастурлари 
амалга ошириб келинмоқда. Бу жараёнда 
мамлакатнинг иқтисодий, ижтимоий ва 
сиёсий соҳаларидаги ўсишни таъминлашга 
йўналтирилган стратегик мақсадлар белги-
лаб олинди. 2030 йилгача бўлган давр учун 
Ўзбекистон Республикасини ривожланти-

риш концепциясида мамлакатнинг барқарор 
ривожланишини таъминлаш, ижтимоий 
адолатни мустаҳкамлаш ва замонавий 
иқтисодий тизимни шакллантириш кўзда 
тутилган. 

Олий таълимни тизимли ислоҳ қилиш-
нинг устувор йўналишларини белгилаш, за-
монавий билим ва юксак маънавий-ахлоқий 
фазилатларга эга, мустақил фикрлайдиган 
юқори малакали кадрлар тайёрлаш жараёни-
ни сифат жиҳатидан янги босқичга кўтариш, 
олий таълимни модернизация қилиш, илғор 
таълим технологияларига асосланган ҳолда 
ижтимоий соҳа ва иқтисодиёт тармоқларини 
ривожлантириш мақсадида 2019 йил 8 ок- 
тябрда “Ўзбекистон Республикаси олий таъ-
лим тизимини 2030 йилгача ривожлантириш 
концепциясини тасдиқлаш тўғрисида”ги 
Ўзбекистон Республикаси Президентининг 
Фармони қабул қилинди.     

Мазкур Фармонда олий таълим соҳасида 
давлат-хусусий шерикликни ривожланти-
риш, ҳудудларда давлат ва нодавлат олий 
таълим муассасалари фаолиятини ташкил 
этиш асосида олий таълим билан қамров 
даражасини 50 фоиздан ошириш, соҳада 
соғлом рақобат муҳитини яратиш, олий 
таълим муассасаларини халқаро эътироф 
этилган ташкилотлар (Quacquarelli Symonds 
World University Rankings, Times Нigher 
Education ёки Academic Ranking of World 
Universities) рейтинглари рўйхатига ки-
ритиш, олий таълим муассасаларида ўқув 
жараёнини босқичма-босқич кредит-модуль 
тизимига ўтказиш, халқаро тажрибалардан 
келиб чиқиб, олий таълимнинг илғор стан-
дартларини жорий этиш белгиланган. 

Ўқув дастурларида назарий билим 
олишга йўналтирилган таълимдан ама-
лий кўникмаларни шакллантиришга 
йўналтирилган таълим тизимига босқичма-
босқич ўтиш, олий таълим мазмунини сифат 
жиҳатидан янги босқичга кўтариш, ижти-
моий соҳа ва иқтисодиёт тармоқларининг 

барқарор ривожланишига муносиб ҳисса 
қўшадиган, меҳнат бозорида ўз ўрнини 
топа оладиган юқори малакали кадрлар 
тайёрлаш тизимини йўлга қўйиш кўзда 
тутилган. 

Олий таълим муассасаларининг акаде-
мик мустақиллигини таъминлаш, таълим, 
фан, инновация ва илмий-тадқиқотлар 
натижаларини тижоратлаштириш фао-
лиятининг узвий боғлиқлигини назарда 
тутувчи “Университет 3.0” концепциясини 
босқичма-босқич жорий этиш, хорижий 
инвестицияларни кенг жалб қилиш, пул-
лик хизматлар кўламини кенгайтириш 
ва бошқа бюджетдан ташқари маблағлар 
ҳисобига олий таълим муассасаларида 

технопарк, форсайт, технологиялар транс-
фери, стартап, акселератор марказларини 
ташкил этиш белгиланган. 

Шунингдек, уларни тегишли тармоқ, соҳа 
ва ҳудудларнинг ижтимоий-иқтисодий 
ривожланишини тадқиқ қилувчи ва прог-
нозлаштирувчи илмий-амалий муассасалар 
даражасига олиб чиқиш, олий таълим муас-
сасалари профессор-ўқитувчилари, илмий 
изланувчилари, докторантлари, бакалаври-
ат ва магистратура талабаларининг юқори 
импакт-факторга эга нуфузли халқаро 
илмий журналларда мақолалар чоп этиши, 
олий таълимнинг инвестициявий жози-
бадорлигини ошириш, хорижий таълим 
ва илм-фан технологияларини жалб этиш, 
талаба ёшлар таълим-тарбияси учун 
қўшимча шароитлар яратишга қаратилган 
комплекс чора-тадбирларни ўз ичига 
олган бешта ташаббусни амалиётга татбиқ 
этиш, олий таълим муассасаларининг 
инфратузилмаси ва моддий-техник база-
сини мустаҳкамлаш, таълимнинг ишлаб 
чиқариш корхоналари ва илмий-тадқиқот 
институтлари билан ўзаро манфаатли 
ҳамкорлигини йўлга қўйиш масалалари 
бўйича йўл хариталари ишлаб чиқилди. 

Йўл харитасида белгиланган вазифалар-
ни бажаришда ҳозир қуйидаги муаммолар 
учрамоқда. Жумладан, таълим сифати-
нинг пастлиги масаласи. Олий таълим 
муассасаларида таълим сифатини ошириш 
муҳимдир. Кўпчилик талабаларнинг на-
зарий билимлари амалиётга татбиқ этиш 
учун етарли эмас. Бунга сабаб сифатида за-
монавий ўқув дастурларининг етишмасли-
ги ва амалиётга кам эътибор берилишини 
кўрсатиш мумкин.

Иккинчидан, кадрлар танқислиги ва 
малакасизлиги. Ўқитувчиларнинг малака-
лари ва билим даражаси ўқув жараёнининг 
асосий омилларидан бири ҳисобланади. 
Бироқ, олий таълим муассасаларида мала-
кали кадрларнинг етишмаслиги, уларнинг 

замонавий педагогик усулларни билишлари 
ва қўллашлари борасида муаммолар мавжуд.

Олий таълим муассасаларида замонавий 
инфратузилма ва техник жиҳозларнинг 
етишмаслиги таълим сифатини пастлатади. 
Кўпгина университетлар ва институтлар 
тўлиқ жиҳозланган лабораторияларга эга 
бўлмаган ҳолда, талабаларга назарий билим-
ларни амалиётда татбиқ этиш имконияти 
чекланган.

Халқаро интеграция ва илмий алмашинув-
нинг пастлиги, яъни олий таълим муассаса-
лари халқаро даражада тан олинган илмий 
ишлар ва алмашинув дастурларига камроқ 
жалб этилган. 

Бу муаммоларнинг ечими сифатида 

қуйидагиларни амалга ошириш зарур деб 
ўйлайман:

Биринчидан, таълим дастурларини ислоҳ 
ва модернизация қилиш, уларни замонавий 
талабларга мослаб қайта кўриб чиқиш зарур. 
Бу жараёнда назарий ва амалиёт компонент-
ларини тенг қўшиш, замонавий технология-
лар ва инновацияларни таълим жараёнига 
жорий этиш муҳим аҳамиятга эга.

Ўқитувчиларнинг малакасини ошириш 
учун мунтазам равишда семинарлар, тре-
нинглар ва қайта тайёрлов курслари таш-
кил этиш лозим. Шу билан бирга, уларнинг 
илмий салоҳиятини ошириш мақсадида 
халқаро тадқиқотларда иштирок этишлари 
учун шарт-шароит яратиш зарур.

Иккинчидан, инфратузилмани ривожлан-
тириб, олий таълим муассасаларини замона-
вий лабораториялар, компьютер синфлари 
ва бошқа техник жиҳозлар билан таъминлаш 
керак.

Халқаро илмий алоқаларни ривожланти-
риш, алмашинув дастурларини кўпайтириш 
ва хорижий олий таълим муассасалари билан 
ҳамкорликни кучайтириш, бу жараёнда, 
айниқса, талабалар ва ўқитувчилар учун 
халқаро стажировкаларни ташкил этиш 
муҳимдир.

Олий таълим тизимидаги муаммоларни 
ҳал этиш учун комплекс ёндашув зарур. 
Уларни бир-бири билан узвий боғлиқ ҳолда 
ҳал қилиш таълим тизимини янада ривож-
лантириш ва глобал рақобатдошликни таъ-
минлашга ёрдам беради. Барча олий таълим 
муассасаларида мутахассисларни тайёрлаш 
учун таълим технологлари бўлган мутахас-
сислардан иборат ишчи гуруҳлар ташкил 
этиш ва қисқа муддатларда ўқув режалари  
ва дастурлари қайта ишлаб чиқилиши ке-
рак.

Олий таълим тизимида ислоҳотларни 
муваффақиятли амалга ошириш орқали 
мамлакатнинг ижтимоий-иқтисодий 
тараққиётига эришиш мумкин.

муаммо ва ечимлар

            Муроджон БОТИРОВ,
“Central Asian medical university” 
халқаро тиббиёт университетининг 
ўқув ишлар ва халқаро ҳамкорлик 
бўйича проректори, тиббиёт фанлари 
бўйича фалсафа доктори, доцент

Ўқитувчиларнинг малакасини 
ошириш учун 
мунтазам равишда семинарлар, 
тренинглар ва 
қайта тайёрлов 
курслари ташкил этиш лозим. Шу билан бирга, 
уларнинг илмий салоҳиятини 
ошириш 
учун халқаро 
тадқиқотларда 
иштирок этишлари учун шарт-шароит яратиш зарур.

       Бундай замонавийлашув 
журналистлар ижодий 
фаолиятига ҳам “янгилик” 
киритди. Эндиликда газета 
мухбир мақола ёзиш билан 
чекланиб қолмай, суратга 
олишдан тортиб, электрон 
интервью олиш, видео 
монтаж тайёрлаш, ҳатто 
дубляж қилишни бирдек 
уддалашмоқда.

Муқимий номидаги 
Қўқон давлат педагогика институти 

қуйидаги вакант лавозимларга 
танлов эълон қилади 

Кафедра ўқитувчи (ассистент) лавозимига:
   1. Рус тили ва адабиёти назарияси кафедраси                                —  4 нафар.
   2. Рус тили ва адабиёти методикаси кафедраси                             — 4 нафар.
   3. Миллий ғоя ва маънавият асослари кафедраси                         — 1 нафар.

   Танловга ҳужжатлар қабул қилиш муддати эълон чиққан кундан бош-
лаб 1 ой.

     Мурожаат учун манзилгоҳимиз: Қўқон шаҳар, Турон кўчаси, 
23-уй.
                                Ректорат биноси, 6-хона. Кенгаш котиби: О.Абдуллаев. 

Телефон: +99891 143-29-81.

кун
кўтариб олган. Ўнг қўли билан 
улардан бирини меҳрибон нигоҳ ила 
оғзимга солди. Қорним оч эди, ахир 
эрта тонгдан туз тотганим йўқ. Мен 
нима бўлса бўлди, дедиму кавшандим. 
Иссиққина, чайнасанг қарсиллайди. 
Менимча, қайнатилган илдиз эди. 

Гўзал қилаётган ишидан қувониб 
кетди, иккинчи, учинчи илдизни 
оғзимга солди. У қабила бошлиғининг 
яқини бўлгани учун ҳеч ким индамас 
эди. Аста кузатаман, уч-тўрт эркак 
орасида битта баланд бўйли, 
мускуллари бўртиб чиққани менга 
дарғазаб тикилиб турар эди. “Гўзал” 
ҳар гал оғзимга егулик тутганида, 
у тишларини ғижирлатиб қўяр, 
кўзлари чақнаб башараси қўрқинчли 
тус оларди. Тушунишимча, у рашк 
қиляпти. “Гўзал” (мен унга шундай 
ном қўйиб олдим)ни мендан қизғонар 
эди. Э, галварс, ахир мен бу ерга ўн 
минг чақиримдан келиб, сен ёқтирган 
аёл меҳрини қозондим. Сен-чи? 
Бир қабилада бўла туриб уни мавҳ 
этолмапсанку, дегим келар эди унга. 

Илдизларни еб бўлгач, “Гўзал”га 
табассум билан икки кўзимни юмиб 
бошимни эгдим. Агар қўлларим 
боғланмаган бўлганида уларни 
кўксимга қўйиб таъзим қилган 
бўлардим. Гўзал қувониб кетди ва 
чодирга томон югурди. У яна нимадир 
олиб келмоқчи эди, чамамда. Шу 
пайт найза кўтариб олган биттаси, 
менимча у соқчи бўлса керак, 
қабила бошлиғи олдига келиб 
дарё ортидаги ўрмон томон ишора 
қилди. У тез гапирганиданми ёки 
луғатимдаги сўзлар камлик қилдими, 
ҳеч нима тушунмадим. Бир ишора 
билан даврадаги йигирма чоғли 
йигит найзаларини бошлари узра 
кўтарганча ув, ув дея ўша томонга 
югуриб кетдилар. 

Мен бир нарсадан хавотирда 
эдим, мени қутқараман дея икки 
қабила ўртасида уруш чиқмаса эди... 
Йўқ, орадан бир фурсат ўтгач, Ҳусан 
ўз қабиласидаги тўрт йигит билан 
ҳалигилар кузатувида кириб келди. 
Ҳусан, яна иккисида найза бор эди. 

Икки йигит эса бир қопдан биз 
оролга келтирган туздан елкалаб 
олгандилар.

Уни ерга қўйдилар, бирининг 
ипини сўкиб очишди. Ҳамма “гув” этиб 
ўраб олди. Қабила бошлиғининг бир 
қичқириғи билан яна ортга қайтди. 
Ҳусан мени кўрсатиб, тушунишимча 
туз эвазига озод қилишларини 
сўрарди. Қабила бошлиғи Ҳусанни 
тинглаб турдида, сўнг олдида, ёғоч 
товада турган қайнатилган гўштни 
тутиб мени кўрсатди. Ҳамма сукутда, 
менга тикилди. Гап нима ҳақида 
эканини тушунмасдим. Соқчилар 
дарҳол оёқ-қўлимни бўшатдилар. 
Ҳусан қопдаги туздан бир чимдим 
тованинг четига солди-да, олдимга 
келди.

– Сен гўшт, туз ейди, – деди 
жиддий оҳангда. – Қабила ота айтади. 

Ҳа, қабила бошлиғи бадал учун 
келтирилган тузни истеъмол қилса 
бўлишини менда синаб кўришни 
буюрган эди. Бир ёқда очлик, бир ёқда 
қўрқув орасида қолдим. Бу ниманинг 
гўшти? У бир оз қонталаш эди. Демак, 
сўйиб ҳалолланмаган. Тузнинг туз 
эканига-ку шубҳам йўқ. Ҳусан “ейди”, 
“ейди” дея такрорлади. Қабила 
бошлиғидан то ёш болаларгача 
кўзи менда. Мен “йўқ” дегандек бош 
силтадим. Барча уввилаб юборди. 
Шунда Ҳусан гўштдан бир парчасини 
олиб тузга ботираётган эди, қабила 
бошлиғи мени кўрсатиб жаҳл билан 
ғулдиради.

– Ҳа – сан, ейди, ейди! – деди Ҳусан 
бу гал унинг ҳам аччиғи чиқиб.

Билдимки, бошқа иложим йўқ. 
Ҳозиргина Ҳусан бу гўштни емоқчи 
бўлди. Демак, мен ҳам есам ҳар 
ҳолда ўлиб қолмайман. Бу ердан 
қутулишнинг бошқа чораси йўқлигига 
энди амин бўлдим. Кокос пўстлоғи 
толалари боғламидан бўшаган 
қўлларим зирқираб оғриётган 
бўлсада, гўштдан бир парча олиб 
ҳаммага кўрсатиб тузга ботирдим 
ва оғзимга солдим. Қўрқувдан гўшт 
мазасини билолмадим. Фақат кўпроқ 
тузлаган эканман, тилларим ёнди.

Қабила бошлиғи ҳамон тик қараб 
турарди. Ҳа, у қаноатланмади. Мен яна 
бир бўлак гўштни олдиму, тузга булаб 
чайнай бошладим. Оғиз бўшлиғим 
шўрдан шилинай деди, лекин мен 
мазали таомдан роҳатлангандек 
тутдим ўзимни. Учинчи бор товага 

қўл чўзган эдим қабила бошлиғи 
бақира солди. Ҳусан товани мендан 
тортиб тиз чўкканича унинг олдига 
қўйди. Энди ҳамманинг нигоҳи 
сардорга қаратилган эди. Иккилана-
иккилана, бир бўлак гўштни олди-ю, 
това четидаги тузга бир четини 
тегизди ва уни ея бошлади. Қабила 
сукутда. Ҳатто мени ҳам унутишган. 
Қабила бошлиғига намакланган гўшт 
мазаси маъқул келди. Чеҳраси очилиб, 
Ҳусанга гапира бошлади. Хайрият, 
мени озод қиладиган бўлишди. Ҳусан 
олдимга югура келиб, қўлимдан 
тортди.

– Хи тво, ха-тво, мен-уй, сен-уй, 
– дерди тўхтамай. Энди қўзғалган 
эдикки, тўсатдан “Гўзал” пайдо бўлиб 
қолди. У бир қўлимдан ортга тортиб 
мени жўнатмоқчи эмасди. Ҳусан 
билан “айтишиб” ҳам олди бу орада. 
У кучли экан, ҳеч қўлимни қўйиб 
юбормасди. Шунда бир бақувват қўл 
пайдо бўлди. У билагимни шу қадар 
қаттиқ қисиб кейин тортқиладики, 
дод деворишимга оз қолди. Қарасам 
ҳалиги, менга ўқрайган йигит. У мени 
“Гўзал”нинг қўлларидан қутқарди.

Ҳусан ҳамон “уй”, “уй” дея ўрмон 
томонни кўрсатар эди. 

Эҳ, “Гўзал”, “Гўзал”. Мен бу 
ерда қололмайман, сени ҳам олиб 
кетолмайман-да! Мен чап қўлимдаги 
соатни ечиб, унинг билагига тақдим. 
“Гўзал” ҳанг-манг бўлиб, хушрўйлиги 
ўн чандон ошиб кетди. 

– Бу оддий бурама соат. Вақти 
билан бураб турсанг, юраверади, 
– дедим унга кулимсираб, гўёки у 
ўзбекчани тушунадигандек. 

Гўзалнинг билагига тақилган 
соат унга ярашди. Шу пайт у турфа 
рангли тош туморлардан бирини 
бўйнидан олди-ю, қўлимга тутди. Мен 
унинг қайноқ, ҳароратли бармоқлари 
тафтидан маст бўлаёздим... 

Ҳусаннинг тоқати тоқ бўлди. 
Бу гал энди у куч билан мени 
тортқилади. Биз ўрмон томон югуриб 
кетдик. Халос бўлдим, халос!

Фараок қабиласига эсон-омон 
етиб келгач, Ҳусан мени ўз чодиримга 
“қамаб” қўйди. Бояги йигитларни 
соқчиликка тайинлади шекилли, 
уларни қолдириб, ўзи қабила бошлиғи 
Крингулати ҳузурига чопди.

(Давоми газетанинг келгуси 
сонларида).

10кетди. Наҳотки шундай латофатли, 
чиройда тенгсиз аёлда шунчалар 
ғазаб бўлса?!

Қабила бошлиғи бир имо 
қилганди, яна мени ҳалиги устунга 
боғладилар. Кейин, менимча музокара 
бўлди орада. Ҳусан таъзим билан 
ўрнидан турди-ю, ёнимга келди.

– Сен, оламан, кетаман. Мен 
келади. Туз келади.

Ҳа, Ҳусан мени танитган қабила 
бошлиғига озод қилишни сўраган. 
Тушунишимча, эвазига бадал 
сўрашган. Ҳақли талаб. Ахир хандақда 
бирон ҳайвон бўлганида бир муддат 
қабила қозони қайнар эди.

Ҳусан яна бир бор таъзим 
қилганича, ўрмон томон югуриб 
кетди. Энди эса негадир ота-фарзанд 
бир-бирларига дўқ ура кетишди. 
Қабила бошлиғи айиқ панжаси 
қадалган асони ерга зарб билан уриб, 
бир бақирган эди, қизи ноилож жим 
қолди.

 Бу пайт олов тили пасайиб, алвон 
чўғга айланган эди. Қабила аъзолари 
бири қўйиб, бири унинг атрофида 
қўшиқ айтиб, яна айлана бошладилар. 
Гоҳида барчалари икки қўлини 
қуёшга қарата кўтарганча, туриб 
қолардилар.

Орадан анча вақт ўтди, қуёш 
ҳам бота бошлади. Мен чарчоқдан 
бошимни туширганимча бойлоқ 
оёғим оғриғига аранг чидаб инграб 
қўярдим. Кимнингдир майин 
бармоқлари яна иягимдан кўтарди. 
Қарасам, бояги соҳибжамол чап 
қўлида дарахт баргида бир нималарни 

Қаршимда нафақат қабиланинг, 
балки мен умр бўйи учратган 
қоратанлилар ичидаги энг гўзал 
аёл турарди. Мен сени тушунмадим, 
дегандек ҳаракат ила елка қисдим. У 
гулхан атрофидаги оломонга қараб 
бир имо қилганди, улар таъзим билан 
атрофга чекиндилар.

– Ҳи куян тва ма-а-а, – деди у, 
менимча бояги сўзларини такрорлаб. 
Унинг битта – сен деган сўзини 
тушундим холос. Қизиқ, у мендан 
нима сўради? Хи–сен... Давоми-чи?

Мен бир сўз демай бойлоқдаги 
оёғим ва қўлларимга ишора қилдим. 
Аёл шу заҳоти қабила бошлиғига 
қарата гапира кетди. Дарҳол менинг 
қўл-оёқларимни ечиб, хочдан озод 
қилишди. Энди аёл чап қўлимдан 
олиб бояги сўзларни такрорлади. 
Лекин бу гал дона-дона ва қандайдир 
меҳр билан айтилди, назаримда. – Хи 
куян тва ма-а-а. (Кейинчалик билсам, 
Ҳусаннинг айтишича, “Бу ўлжа 
меники”, деган экан).

Ҳамма, қабила бошлиғи, оловдору 
раққосалар, даврада турган болалару 
катталар жим бўлиб қолдилар. Улар 
мендан бир сўз кутар эдилар.

Шу пайт тўсатдан даврага Ҳусан 
кириб келди. Ва қабила бошлиғи 
қаршисида тиз чўкиб қўлларини 
ёйганча ерга мук тушиб ётиб олди. 
У тўхтамасдан гапирар, баъзан мени 
кўрсатар эди. Ёнимдаги гўзал Ҳусан 
ёнига жаҳл билан борди-ю, қўлларини 
менга бигиз қилиб қаҳр билан гапира 

«Кусто ороли»да

(Давоми. Боши аввалги сонларда).

Маржона Жўрабоева Эркин Воҳидов номидаги 
ижод мактабининг 8-синфида ўқийди. У шеърлари, 
ҳикоялари орқали ҳаётий манзараларни кўз 
олдингизда жонлантира олиш қобилиятига эга. 
Шунданми, машқлари қалбингиздан тез ўрин 
эгаллайди. Қуйида янги шеърларидан ҳавола этамиз.

                Навоий
Беш ярим асрдан ўтса-да замон,
Дунёда барқ урар номингиз, бобо.
Темур Туркистоннинг ҳоқони бўлса,
Сўз мулкин султони, сиздирсиз, бобо.

Йўқдир сиздай буюк шоир, дунёда,
Сизсиз шеъриятни ўйлаш рўёда.
Сўзлар кўпдир, шоирлар ҳам беҳисоб,
Адабий оламда сиз мисли офтоб.

     Салимага оналик бахтини берган илк фарзанди бир 
ярим ёшга етганида, номаълум касаллик сабаб узоқ вақт 
оғриди.  

Шаҳарда манаман деган болалар шифокорига олиб бо-
ришди ҳамки, уларнинг ташхиси оддий шамоллашдан 
нарига ўтмади. Норасида эса кундан-кун оғирлашар, 
ейиш, ичишдан тамоман тийилиб борарди. 

Шундай кунларнинг бир туни эди. Бола чинқириб 
йиғлаганидан онанинг ҳаловати бўлмади. Бу ҳолатни 
фарзандининг ҳар доимги инжиқликларидан бири 
деб ўйлади. Ҳатто, жаҳл устида ”Мени шунча азобга 
қўйгандан кўра...” дея зор йиғлади. 

Эрталаб касаллик зўриққандан зўриқди. Бола 
бир оёғини босолмай қолди. Уни Республика шо-
шилинч тиббий ёрдам илмий марказининг вило-
ят филиалига олиб келишганида, зудлик билан 
операция қилиниши кераклиги маълум бўлди.

Аниқланиишича, чақалоқлик даврида ортти-
рилган чов ости чурраси қисилиб қолибди. 

Салиманинг кеча тунда жаҳл устида тилидан 
чиққан сўзлари ёдига тушди. Нега ўткинчи 
оғриқларини деб фарзандига ёмон сўз айт-
ди. Ахир боланинг дарди оғир экан-ку! Нега 
ёлғон ташхисларга бунчалик ишониб қолди. 

Аъзойи бадани титроқ босганича Ярат-
ганга ёлвора бошлади. “Мени кечир, 
гўдаккинамдан марҳаматингни дариғ 
тутма, олсанг ҳам менинг жонимни ол!” 

Онанинг қаттиқ пушаймонлик соя сол-
ган қалбига “...бундан ҳам ёмони бўлиши 
мумкин эди-ку, шунисига ҳам шукур!” 
деган сўзлар таскин бера бошлади. 

Операция муваффақиятли ўтди. 
Бироқ, фарзандини қайта бағрига 
олган ота-онанинг қувончи узоққа 
бормади. Ўз вақтида қилинган муо-
лажаларга қарамай, боланинг ранги 
кундан-кун сўлиб борди.

Жарроҳлар болани қайта опе-
рация қилишга қарор қилдилар. 

БОЛАМ ДЕБ ЎРТАНМА, 

Она! 
Катта эҳтимол билан чурра қисилганда, ичаклар тешилган. 
Ахлат эса бутун танага тарқалмоқда. 

Иложсиз қолган муштипар фарзандини қайта шифо-
корлар қўлига топширди. Иккинчи жарроҳлик амалиё-
ти узоқ чўзилди. Эндигина тетапоя қилишга чоғланган 
гўдаккинанинг жони тиғ зарбидан тилим-тилим бўлди. 

Операциядан сўнг шифокорлар бир яхши ва бир ёмон 
фикрни айтишди. Ёмони – боланинг йўғон ичаги олиб таш-
ланди. Яхшиси шуки, у яшайди. 

Энди онанинг кўзи туну кун жигаргўшасининг қорни 
чеккасидаги  тешикка тикилганча ўтарди. Боланинг еган-
ичгани юқ бўлмасди.  Салиманинг безовта туни  битта 
эмас, саноқсизга айланди. Ётиш-туришида ҳаловати 
қолмади. 

Уч ойдан кейин бола яна бир операцияни бошидан ке-
чирди. Бу сафарги жарроҳликдан сўнг соғлиғида жиддий 
муаммолар кузатилмади. У аста-секин соғлом ҳаётга қайта 
бошлади. 

Танадаги тиғ яраси битди, аммо онанинг дил яраси бит-
мади. Салима ҳар қўлини дуога очганида, ер юзидаги ҳеч 
бир она болам деб ўртанмаслигини сўрайдиган бўлди. 

Муаттар ТУРҒУНБОЙ қизи. 

Меҳрингизни билдим
Қанча  манзилларни кездим мен,
Қанча сохталарни сездим мен,
Вафосиз дўстлардан бездим мен,
Қадрингизни билдим, Онажон.

Дунё айвонида кўп она,
Лек бўлмас, ҳеч бири ғамхона,
Касал бўлсам мисли парвона,
Меҳрингизни билдим, Онажон.

Сиз экансиз шодлигим фақат,
Эркаликка қилувчи тоқат,
Сиз бор экан, йўламас офат,
“Сеҳрингиз”ни билдим, Онажон.
                      Маржона ЖЎРАБОЕВА.У

 Туманда оғир турмуш шароитига тушиб, бошпанасиз 
қолган оилалар, айниқса, боқувчисини йўқотиб, хонадо-
ни таъмирталаб ҳолга келган аёлларнинг узоқ йиллик 
орзулари ушалмоқда. Улар мавжуд қонунчиликка оид 
мезонлар асосида тоифаларга ажратилиб, имтиёзли кре-
дит асосида субсидиялар берилмоқда. 

“Маҳаллабай” ўрганишлар давомида эҳтиёжманд, кам да-
ромадли, боқувчисини йўқотган, уй-жойи таъмирга муҳтож 
9 нафар аёллар рўйхати шакллантирилиб, муаммолари 
деярли ижобий ечимини топди. Бу каби ишларни амалга 
оширишда сектор раҳбарлари ва саховатпеша тадбиркор-
лар бир ёқадан бош чиқардилар. 

 “Ғиждон” маҳалла фуқаролар йиғинида яшовчи На-
зокат Умарова узоқ йиллардан буён “Аёллар дафтари”да 
туради. Уйини таъмирдан чиқаришга имкон тополмас-
ди. Туман прокурори Ўктамжон Йўлчиев кўмаги билан 
оила учун уч хонали замонавий турар жой қуриб битка-
зилди, янги жиҳозлар билан таъминланди. 

–  Барча шароитларга эга хонадонда яшашни орзу 
қилардим. Мутасаддилар хонадонимга ташриф буюриш-
ди. Қўни-қўшниларим қатори шинам уйда яшаш бахтига 
эришганимиздан фарзандларим жуда хурсанд, – дейди 
Назокат Умарова.

Жорий йилнинг шу даврига қадар туманда Назокат 
сингари хотин-қизларнинг яроқсиз ҳолдаги уй-жойлари 
бузиб ташланиб, ўрнига 3-4 хонали яшаш хонадонлари 
қуриб берилмоқда.

“Аёллар дафтари”нинг биринчи тоифасига мансуб 
Гулсора Давлатова уйи яқинидаги тикувчилик цехига 
ишга жойлаштирилди. Шунингдек, бир марталик мод-
дий ёрдам кўрсатилди. Унга тикув машинаси берилди. 
Қувонарлиси, Гулсоранинг ҳомийлар ёрдамида янгидан 
бунёд этилаётган 4 хонали уйи қурилиши якунига етиб 
қолди.

Маърифатхон Йўлдошева II гуруҳ ногирони бўлгани 

сабабли “Аёллар дафтари”да туради. У доимо “Яккамулла” 
маҳалла фуқаролар йиғини фаолларининг эътиборидан 
тушмайди. Яқинда ҳомийлик асосида хонадони таъмирала-
ниб, замонавий шарт-шароитларга эга бўлди. 

Дарҳақиқат, Учкўприк туманида “Аёллар дафтари”га 
киритилган эҳтиёжманд, боқувчисини йўқотган, ногирон-
лиги бор, уй-жойи таъмирга муҳтож, қарамоғида ногирон 
фарзанди бўлган, тиббий, ҳуқуқий ва психологик ёрдамга 
муҳтож аёллар билан олиб борилаётган манзилли ишлар 
ўзининг ижобий самарасини бермоқда.

Ўз мухбиримиз.

ЧКЎПРИК
уйсизликдан холи ҳудудга айланмоқда


